
Мектеп жасына дейінгі  балалармен арт-терапиялық жұмыс 

бағдарламасы 

 
Қажетті материалдар: шарық жіп, құрғақ жапырақтар, құлақ 

тазалауға арналған мақта таяқшалар, бояу, қылқалам, су құйылған стакан, 

ылғал шүберек 

Ақпараттық блок: Арт терапия – термині «өнермен емдеу» деген 

мағынаны білдіреді. Оны ең алғаш қолданысқа енгізген Адриан Хилл 

болды. Бұл терапия баланың тек шығармашылық қабілетін дамыту ғана 

емес, сонымен қатар баланың бойындағы барлық ресурстарының 

мүмкіндігін ашуға жағдай жасау. Арт терапия – баланың жан дүниесіне 

шығармашылық жұмыстар арқылы әсер етуді білдіреді. Бала өзінің ішкі 

сезімін сөзбен ғана емес, сонымен қолға қылқалам немесе карандаш алып 

сурет салу арқылы білдіре алады. Бала сурет салу арқылы өзінің ішкі жан 

дүниесін, көңіл-күйін білдіреді. Сурет салу кезінде баланың көңіл-күйін 

көтеруге, қуаныш сезімдерін оятуға болады. Арт терапия арқылы баланың 

бойындағы қабілетті ашып, шағармашылыққы баулуға болады. Ал 

шығармашылық қабілеттер баланың қиял байлығымен, ой өрісімен, 

айналаға деген көзқарасымен өзінің ішкі жан дүниесін көрсетуін 

сипаттайды. Демек бала шығармашылығын дамытуда арт терапиялық 

әдістемелерді қолдану маңызды. 

 

№1 жаттығу. «Шарық жіп» 

Шеңберде отырған балалар бірі біріне шарық жіп беру арқылы күз 

ерекшеліктері туралы айтады. 

Қазір қандай жыл мезгілі? 

Күз қандай болады? 

Күзде не және қалай өзгереді?  

 

№2 жаттығу. «Күзгі керемет» 

Кепкен жапыраққа қылқаламмен бояу жағады. Оны ақ параққа 

бастырады. Жапырақты алады. Жапырақ бейнесін терекке ұқсастырып, 

суретті толықтырады. 

 

№3 жаттығу. «Жерге түскен жапырақтар» 

Мақта таяқшаларды сары, қызғылт сары түстерге малып, салынған 

терек суретінің төменгі жағына нұқып із қалдыру арқылы жерге түскен 

жапырақтарды бейнелейді.  

 

№4 жаттығу. «Жәй-қатты жаңбыр» 

Сурет толығымен кепкенше және балаларды сергіту мақсатында 

саусақтарымен партаға ұрғылау арқылы жай, сосын біртіндеп қатты 

жаңбардың дыбысын шығару. Бірнеше рет қайталауға болады.  

 

 



Қорытындылау.  

Кепкен суреттерді тамашалау, бағалау, мадақтау. Сұрақ-жауап 

арқылы кері байланыс жасау. 

Бүгін біз не туралы айттық? 

Күзгі ағаштарды ненің көмегімен бейнеледік? 

Жерге түскен жапырақтарды қалай бейнеледік? 

Күзгі жаңбырдың дауысын салған ұнады ма? 

Бүгінгі тренинг ұнады ма? Несімен ұнады? 
 


